
Annotatsiya:Energetika resurslari samaradorligini oshirishning iqtisodiy modellari va 

metodlari, jumladan ekonometrik modellar, hududlarda energiya sarflashning 

optimizatsiyasi va iqtisodiy o‘sishga ta’sirini tadqiq qilishda muhim ahamiyatga ega. Bu 

maqola hududlarda energetika resurslari samaradorligini oshirish uchun qo‘llanilishi 

mumkin bo‘lgan ekonometrik modellar va ularning imkoniyatlari haqida tushunchalarni 

taqdim etishga qaratiladi. 

Kalit so‘zlar: Energetika resurslari samaradorligi, energetika resurslari modernizatsiya 

qilish, innovatsion rivojlanish, xarajatlarni minimallashtirish, salohitini baholash, 

optimallashtirish, klasterlashtirish. 

 

KIRISH 

Yildan-yilga energiya resurslariga talab oshib borayotgan zamonda ulardan oqilona 

foydalanish, isrofgarchilikni kamaytirishni hayotning o‘zi taqozo etmoqda. 

Shu maqsadda 2024-yilda hududlarda elektr energiyasi va tabiiy gazni tejash bo‘yicha 

maqsadli ko‘rsatkichlar shakllantirildi. Bu maqsadli ko‘rsatkichlar ishlab chiqarishga xalal 

bermagan holda energiya iste’molini samarali tashkil etish orqali muayyan hajmlarni 

tejashni nazarda tutadi. 

Shuningdek, iste’molchilarni energiya auditidan o‘tkazishning yangi tartibi joriy 

etilmoqda. Unga ko‘ra, energiya auditi faqat xalqaro standartlarga muvofiq o‘tkaziladi. 

Audit asosida tashkilot va korxonalar tomonidan bajarilishi majburiy bo‘lgan chora-

tadbirlar ishlab chiqiladi va ularning ijrosi nazorat qilinadi. 

Davlatimiz rahbari taqdim etilgan takliflarni aloqador vazirlik va idoralar bilan 

birgalikda chuqur va puxta ishlab chiqish, ko‘rsatkichlarni xalq deputatlari mahalliy 

kengashlari muhokamasiga kiritish maqsadga muvofiqligini ta’kidladi. 

Prezident mutasaddilarga tayyorgarlik ishlarini hozirdan boshlash va barcha zarur 

chora-tadbirlarni o‘z vaqtida amalga oshirish, jumladan, elektr va issiqlik stansiyalari 

uzluksiz va barqaror ishlashi uchun zarur yoqilg‘i resurslari, butlovchi va ehtiyot 

qismlarning zaxiralarini shakllantirish, energetika infratuzilmasini ta’mirlash va 

modernizatsiya qilish yuzasidan qator ko‘rsatmalar berdi.  

Energetika resurslari samaradorligini oshirish — bu energiya resurslaridan 

foydalanishni optimallashtirish, ularni samarali tarzda boshqarish va iqtisodiyotda energiya 

sarfini kamaytirish jarayonidir. Bu jarayon, ayniqsa, global isish, energiya xavfsizligi va 

iqtisodiy rivojlanish masalalariga qarshi kurashishda muhim rol o'ynaydi. Energetika 

samaradorligi nafaqat atrof-muhitni muhofaza qilish, balki iqtisodiyotni rivojlantirish va 

energetik xatarlarni kamaytirish uchun ham zarurdir 

MUAMMONI QO‘YILISHI 

Tadqiqot jarayonida axborotlarga asoslangan holda mantiqiy tahlil  usullari qo’llanildi. 

Tahlil va sentiz kabi usullaridan va yondoshuvlaridan ham foydanilgan 

MASALANI YECHISHNING NAZARIY QISMI 

 Ekonometrik modellar iqtisodiy nazariy tushunchalarni statistik ma’lumotlar bilan 

qo‘shib, amaliyotdagi tendensiyalarni tahlil qilish va kelajakdagi oqibatlarni prognoz 

qilishga imkon beradi. Hududlarda energetika resurslari samaradorligini oshirish uchun 

qo‘llanilishi mumkin bo‘lgan asosiy modellar quyidagicha bo‘lishi mumkin: 

1. Hududlarda energetika resurslarini samarali boshqarish va iqtisodiy o‘sish 

Hududlarda energetika resurslarini samarali boshqarishda ekonometrik modellarning 

asosiy maqsadi energiya sarflashni minimizatsiya qilish, ishlab chiqarish jarayonlarini 

optimallashtirish va umumiy iqtisodiy samaradorlikni oshirishdir. 

Yangilangan energiya manbalari va energiya samaradorligini oshirish uchun yangi 

texnologiyalardan foydalanish. 

2. Hududlarda energetika resurslarini samarali boshqarishda ekonometrik 

modellarning asosiy maqsadi — energiya sarflashni minimizatsiya qilish, ishlab chiqarish 

jarayonlarini optimallashtirish va umumiy iqtisodiy samaradorlikni oshirishdir. 

Texnologik taraqqiyot: Yangilangan energiya manbalari va energiya samaradorligini 

oshirish uchun yangi texnologiyalardan foydalanish. 

Ta’lim va o‘qitish: Xodimlarni energiyani tejash va ishlab chiqarishni optimallashtirish 

bo‘yicha o‘qitish. 

Hukumat siyosati: Hududlarda energiya resurslarini boshqarishda davlat tomonidan 

yordam va dasturlar. 

Energetika samaradorligini oshirishning ahamiyati shundan  iboratki 

Atrof-muhitga ta'sirni kamaytirish- samarali energiya foydalanish, ayniqsa qayta 

tiklanadigan energiya manbalariga o‘tish, issiqxona gazlarini kamaytiradi va atrof-muhitni 

ifloslanishdan himoya qiladi. 

Iqtisodiy tejamkorlik-energiya samaradorligini oshirish orqali sanoat va iste'molchilar 

uchun energiya xarajatlarini kamaytirish mumkin. Bu esa raqobatbardoshlikni oshiradi va 

iqtisodiy o‘sishni qo‘llab-quvvatlaydi. 

Energiya xavfsizligini ta'minlash-energiya samaradorligi, energiya manbalarining 

cheklanganligini inobatga olgan holda, energiya xavfsizligini oshiradi, chunki bu energiya 

resurslaridan foydalanishni yaxshilaydi va tashqi ta'minotga bo'lgan qaramlikni 

kamaytiradi. 

MASALANI YECHISHNING AMALIY QISMI 

1.Texnologik yangiliklar va innovatsiyalar joriy qilish yo’lida, yangi texnologiyalar va 

innovatsiyalarni joriy etish energiya samaradorligini oshirishda katta rol o'ynaydi. Misol 

uchun: Energiyani qayta ishlash texnologiyalari: Yangi avlod qurilmalaridan, qayta 

tiklanadigan energiya manbalaridan samarali foydalanish imkoniyati mavjud. 

Energiyani tejash tizimlarini kiritish: Sanoat va uy-joy sektorlarida energiya tejash 

texnologiyalarining, masalan, LED yoritgichlar, energiya samarali maishiy texnika va 

avtomatizatsiyalangan boshqaruv tizimlarining joriy etilishi samaradorligini oshiradi. 

2. Energiyani boshqarish tizimlari hududlarga tadbiq qilish  (EMS) 

Energiyani boshqarish tizimlari (EMS) tashkilotlar va hududlar uchun energiya sarfini 

optimallashtirish va monitoring qilish imkonini beradi.  

Bular orqali: Energiya iste'molini kuzatish va tahlil qilish, energiya sarfini 

optimallashtirish uchun strategiyalar ishlab chiqish, tejamkor texnologiyalarni joriy etish 

mumkin. 

3. Sanoat va qurilish sektorida energiya samaradorligini oshirish uchun quyidagi 

choralar ko’rish maqsadga muvofiq. Yani sanoat uskunalarini modernizatsiya qilish, 

energiyani tejash uchun energiya samarali uskunalar va texnologiyalarni qo‘llash.  

Qurilishlarda energiya samaradorligini oshirish: Yangi qurilishlarda va mavjud 

binolarda energiya samaradorligini oshirish uchun izolyatsiya, qulay energiya tizimlarini 

o‘rnatish, yashil qurilish texnologiyalaridan foydalanish. 

4. Qayta tiklanadigan energiya manbalariga o'tish 

Qayta tiklanadigan energiya manbalaridan (quyosh, shamol, geotermal va 

gidroenergiya) foydalanish energiya samaradorligini oshiradi. Bular orqali: 

Energiya ishlab chiqarish xarajatlari kamayadi, xavfsiz va barqaror energiya manbalari 

ta'minlanadi, atrof-muhitga ta'sir kamayadi. 

5. Energiyani tejashda davlat siyosati va strategiyalar ishlab chiqiish yulida Davlat 

darajasida energiya samaradorligini oshirish uchun quyidagi strategiyalarni amalga oshirish 

mumkin: 

Energiya samaradorligini oshirishga qaratilgan dasturlar: Davlat tomonidan energiya 

samaradorligini oshirishga qaratilgan qo‘llab-quvvatlovchi dasturlarni yaratish. 

Yashil iqtisodiyotga o'tish: Davlatlar tomonidan qayta tiklanadigan energiya 

manbalariga sarmoya kiritish va ularni rivojlantirish uchun strategiyalar ishlab chiqish. 

Soliqlar va subsidiyalar: Energiyani tejash va samarali foydalanishni rag'batlantirish uchun 

soliq imtiyozlari va subsidiyalarni taqdim etish. 

  



“FORMATION OF PSYCHOLOGY AND  PEDAGOGY AS  

INTERDISCIPLINARY SCIENCES”  
 

[250] 
 
 

 

 

XULOSA 

Energetika resurslari samaradorligini oshirish — bu global va mintaqaviy darajada 

iqtisodiy va atrof-muhitni himoya qilishning asosiy vositasi. Texnologik yangiliklar, energiya 

samaradorligini boshqarish tizimlari, qayta tiklanadigan energiya manbalariga o'tish, va 

davlat siyosati orqali energiya samaradorligini oshirish imkoniyatlari mavjud. Bu jarayonlar 

nafaqat iqtisodiy tejamkorlikni ta'minlaydi, balki ijtimoiy farovonlikni oshirishga ham 

xizmat qiladi. 

Ekonometrik modellar hududlarda energetika resurslarining samaradorligini 

oshirishga yordam beradigan muhim vositadir. Bu modellar statistik ma’lumotlarning 

asosida, iqtisodiy o‘sish va energetika sarflash o‘rtasidagi dinamik aloqalarni tushunishga 

yordam beradi. Shunday qilib, bu modellar hududlar darajasida energetika resurslarini 

samarali boshqarish va ulardan optimal foydalanishga imkoniyat yaratadi. 

